
వర మిమ్మనుచు వేడ వసుధలో నిట్టి

గిరియె విష్వక్సేనగిరి యనం దనరె

మును శౌరి యొకకల్పమునఁ బాలకడలి

ననువుగా శేషశయ్యను బవ్వళించి1520. 

శ్రీభూమినీళలు చెల్మి భజింపఁ

బ్రాభవోన్నతి నుండుపట్ల నారదుఁడు

వచ్చి సన్నుతిసేయ వరదుఁడై యతని

మచ్చిక నీక్షించి మన్నన చేసి

ధర నీవు చూడని తావు లే దెచట

నరుదార మాకు విహారయోగ్య మగు

నొకదేశ మెఱిగింపు మో మౌని యనిన

నగి యాతఁ డో దేవ న న్నడిగెదవె

ద్రవిడాంధ్రదేశమధ్యమున వింధ్యాద్రి

కీవల దక్షిణదిశ నెనుబదామటను
1530. 

రమణీయమై వనరాశి  రాజిల్లు

నమరిక విహరింప నది మీ కనుటయు

నలరి శేషునిఁ జూచి యా ముకుందుండు

చిలువలరాయ యీక్షితి విహరింప

వలె నందు నీవె పర్వతముగా నుండు

మని యాన తిచ్చిన న య్యనంతుండు

పనుపుచొప్పున వచ్చి ప్రాఙ్ముఖంబుగను

కాళహస్తియె మస్తకంబుగాఁ దనదు  

వాలభాగం బహోబలముగా నొక్క

కొండయై ధర నుండె కొన్నాళ్ల కదియె
1540. 

పుండరీకాక్షుని పురి విహారాద్రి

అదనపు షరతులు వర్తించవచ్చు.

